
RİYAZİ TƏFƏKKÜRÜN İNKİŞAFINDA DÜŞÜNDÜRÜCÜ ÇALIŞMALARIN

 ROLU

 Uzunmüddətli müşahidələr və iş təcrübəsi göstərir ki, kiçikyaşlı məktəblilər riyazi oyunlara, tapmacalara, düşündürücü çalışmalara böyük maraq göstərirlər. Çünki uşaq təbiəti məktəbəqədərki dövrdə oyuna daha çox meyil edir. Didaktik oyunlar və əyləncəli çalışmalar düşündürücü xarakter daşımaqla uşaqda təlimə, riyazi materialı öyrənməyə emosional münasibət yaradır. 

 Didaktik oyunlar və əyləncəli çalışmaların metodik priyom kimi tətbiqi o zaman səmərəli olur ki, onlar dərsin didaktik məqsədinə bilavasitə xidmət etsin, düşündürücü xarakter daşımaqla şagirdlərdə həvəs, işgüzarlıq, öz qüvvələrinə inam yaratsın. V.A.Suxomlinskinin qeyd etdiyi kimi, məktəbin başlıca vəzifəsi şagirdlərdə öz təlim əməyinin müvəffəqiyyətinə sevinc hissi tərbiyə etməkdən, təlimi onlara sevinc gətirən prosesə çevirməkdən ibarətdir.

 Dərs üçün düşündürücü çalışmalar seçərkən uzun və yorucu hesablamaları olan, şagirdin yaş və bilik səviyyəsinə uyğun olmayan çalışmalardan qaçmaq, sadədən mürəkkəbə prinsipini gözləmək lazımdır. Əks halda şagirddə öz qüvvəsinə inamsızlıq yaranar və fənnə marağı sönər.

 Təlimin effektliinin artırılması çalışmaların düzgün seçilmsi və onların tədris olunan materiallarla əlaqələndirilməsindən də asılıdır. Uşaqların təlim marağı o zaman artır ki, müəllim qarşıya çalışmanı dəqiq və tez yerinə yetirmək tələbini qoyur, işə yarış xarakteri verir. 

 Düşündürücü çalışmalar inkişafedici xarakterli olub, məntiqi və kombinator xassəli çalışmaları da özündə cəmləşdirir. Bir çox hallarada belə çalışmaları siniflər üzrə ayirmaq çətin olur. Çünki onların həllində şagirdin yaş fərqi deyil, fərdi qabiliyyəti, bacarığl və inkişaf səviyyəsi əsas rol oynayır. Buna baxmayaraq, siniflər üzrə təxmini bölgü vermək olar. 

 Ayrı-ayrı siniflər üzrə düşündürücü və əyləncəli çalışmalara aid nümunələri nəzərdən keçirək. 

 I-II siniflər.

 1. Bütün birrəqəmli ədədlərin sayi nə qədərdir? [10]

 2. Bütün ikirəqəmli ədədlərin sayı nə qədərdir? [90]

 3. On dairəsində hansı ədədləri iki bərabər toplananın cəmi şəklində göstərmək olar? [Bütün cüt ədədləri]

 4. 20-yə qədər hansı ədədləri üç bərabər toplananın cəmi şəklində göstərmək olar? Bu ədədlər neçədir? [3, 6, 9, 12, 15, 18]

 5. 2 və 4 rəqəmlərinin köməyi ilə bütün mümkün ikirəqəmli ədədləri yazın. [22, 24, 42, 44]

 6. 1, 3, 5 rəqəmlərinin köməyi ilə neçə ikirəqəmli ədəd yazmaq olar? [9 ədəd: 11, 33, 55, 13, 31, 15, 51, 35, 53]

 7. İkirəqəmli ədəddə onluq mərtəbəsinin 5 təkliyi çoxdur, yoxsa təklik mərtəbəsinin 8 təkliyi? Nə üçün? [İkinci mərtəbənin 5 təkliyi çoxdur: 50>8]

 8. Zərifə və Vəfanın familiyaları Həsənova və Əliyevadır. Zərifə Həsənovadan 3 il böyükdür. Qızların hər birirnin familiyası nədir?

 II-III siniflər.

 1. Rəqəmləri təkrar etmədən 1, 7, 9 rəqəmlərinin köməyi ilə neçə üçrəqəmli ədəd yazmaq olar? [6 ədəd: 179, 197, 719, 791, 917, 971]

 2. Rəqəmləri təkrara etmədən 0, 2, 3 rəqəmlərinin köməyi ilə neçə üçrəqəmli ədəd yazmaq olar? [4 ədəd: 203, 230, 320, 302]

 3. 0, 4, 7 rəqəmlərini köməyi ilə ən böyük və kiçik üçrəqəmli ədəd yazın. [740, 407]

 4. Futbol yarışında 4 komanda iştirak edib. Hər bir komanda qalanlarla bir dəfə görüşüb. Cəmi neçə oyun keçirilmişdir? [6 oyun]

 5. 12 ədədini neçə yolla iki toplananın cəmi şəklində göstərmək olar? [6 yolla: 12=11+1, 12=10+2, 12=9+3, 12=8+4, 12=7+5, 12=6+6]

 6. 4 müxtəlif zərf və 3 müxtəlif marka var. Məktub göndərmək üçün neçə yolla zərf və marka seçmək olar? [4•3=12 üsul]

 III-IV siniflər.

 Yazılı bölmə və qurma alqoritmlərinin öyrənilməsi ilə əlaqədar düşündürücü və əyləncəli çalışmaların sayını artırmaq olar. Burada natural ədədlərin və hesab əməmlllərinin xassələrinə aid məsələ-misallar şagirdləri daha çox maraqlandırır.

 1. Yüzlük, onluq və təklik rəqəmləri cəmi 3-ə bərabər olan bütün üçrəqəmli ədədləri yazın. 

 2. Sahəsi 60 sm2 olan neçə düzbucaqlı var? [6 düzbucaqlı: 1, 60; 2, 30; 3, 20; 4, 15; 5, 12; 6, 10]

 3. Birrəqəmli ədədlə yanaşı həmin rəqəmi bir də yazdıqda alınan ədəd əvvəlkindən neçə dəfə böyük olacaq? [11 dəfə]

 Əlavə çalışmalar.

 1. Otaqda 6 stulu elə qoymaq lazımdır ki, hər divar tərəfdə 3 stul olsun.

 2. Ən kiçik altırəqəmli ədəd ən böyük beşrəqəmli ədəddən neçə vahid böyükdür? 

 3. Fikirdə tutulmuş ədədin dörddə biri üzərinə 26 əıavə etdikdə 30 alınar. Fikirdə hansı ədəd tutulmuşdur.

